
تێبینییه كی بچكۆله  :

ئه م شیعرانه  زۆربه یان له  نێوان 2007 بۆ 2010 نووسراون،
 لە نێوانیشیاندا زیاتر  – ئه وانه ن كه  له نێوان دووهه زار و حه وت 
و دوو هه زار و هه شت نووسراون.به  په رش و بڵاوی له  گۆڤار 

و رۆژنامه كان بڵاوبوونه ته وه .
كتێبی شیعریی من دواكه وت.

ئه م دواكه وتنه ش ڕه نگه  زیانی ئه وه ی هه بووبێ، نه توانم دنیایه كی 
له یه كه مین كتێبدا جێبكه مه وه  كه   تر و شێوه یه كی تری شیعر 

دوای ئه وانه  نووسیومن.
به ڵام ئه مه ش یه كه مین كتێبه .

تێبینییه  بچكۆله كه 
ته واو.

ڕێگاكان
هه موو ڕێگاكانی خۆكوشتنم تاقیكردنه وه 

خۆفڕێدان له سه ر قه نه فه 
خۆخستنه  ژێر ئۆتۆمبێلێكی منداڵان

سه رخستنه  نێو ته شتێكی به تاڵ
چه قۆ چه قاندن له سه ر دڵی وێنه یه كم

عاشقبوون به  بووكه شووشه یه ك 
خۆخنكاندن به  په ت له  شیعرێكدا

هه موو ڕێگاكانی خۆكوشتنم تاقیكردنه وه  و..هه ر 
زیندووم..

با زیاتر بژیم .. زیاتر ،
به هیوای ژیانێكی خۆش 

له نێو گۆڕستانی زیندووان دا.

گالیسكه وان
ئه م به یانییه  كه سێك مردووه 

منیش خه می گه یشتنی نامه كه مه 
دڵم له نێو شیعره  شه یتانییه كانی "بۆدلێر"

گوێچكه كانیشم ده مبه ن بۆ سه ر 
ئه و تاته شۆره ی مردووه كه ی له سه ر ده شۆن.

ئه م به یانییه  شه قامه كان
وێنه ی گالیسكه وانێكی پیر

حه زناكه ن زیاتر بڕۆن، حه زناكه ن بوه ستن
چایخانه كان كه سێكی عاشقیان تێدا نییه 

گۆرانییه  كۆنه كان چایی ده گێڕن.

ئه م به یانییه  تۆ ده بینم
له ناو جلشۆری دراوسێكه مان

لێوه كانت سوور ده كه یت و پێم پێده كه نی
له  په نجه ره وه  ده ڕوانمه  ئه ودیوی باخه كه 
جله كانی سه ر ته ناف ڕه نگی تۆ ده ده نه وه .

ئه م به یانییه  درەنگ نییە
سه رم وه ك تۆپێك غلۆرده بێته وه 
ژێر تایه ی ئۆتۆمبێلێكی بارهه ڵگر

ئۆتۆمبێله كه  ده وه ستێت و شوفێره كه 
شه قێك له  تۆپه كه  هه ڵده دا و 
فڕێی ده داته وه  ناو خه ونه كان.

ئه م به یانییه  كه سێك مردووه 
منیش وێنه ی گالیسكه وانێكی پیر

له نێو جلشۆری دراوسێكه مان
خه ون ده بینم.

له  ماڵه كه ی خۆمدا
منم دۆستی هه وره  نیشتووه كان

گۆڕه كه م كه وتۆته  سه ر لوتكه یه كی ترسناك
شه وانه  وه ك تیشكێكی بریندار ڕاده په ڕم ،

ده چمه  گۆڕی پاشا و زانا شێت و 
كچه  ئه فسووناوییه كان

هاوه ڵی ئه و مشكه  ترسنۆكانه م
كه  له  درزی دیواره  كۆنه كان دێنه  ده ره وه  و
شارێك پشیله ی ڕه نگاوڕه نگ عاشق  ده كه ن

شه وانه  له  گه شته  مردووه  نه مره كانی خۆمدا
بۆ ساتێك له  ژیان ده ڕوانم :

تارماییه ك به سواری پایسكلێكه وه 
به ناو ئاگردا ده ڕوا و

گۆرانی ده ڵێ

ده ڕوانم :
باغه وانێك ده نگی خۆی 

له سه ر "با" تۆماركردووه ،
منداڵێك به یارمه تی به به غایه ك وشه كان فێرده بێت

مه یموونێكی جوان یاری به  قه فه سه كان ده كا

له  ماڵه كه ی خۆمدا
له نێو هه وره  نیشتووه كان 

هێواش هێواش
به  په یژه  له  هێسك دروسكراوه كان دا 

سه رده كه وم و
شه وانه ش وه ك تیشكێكی بریندار ڕاده په ڕم .

پشیله 
وه ك چۆن "گریگۆری سامسا" ی 

" كافكا " 
ده بێته  قالۆنچه ،

حه زده كه م 
به یانییه ك كاتێ له خه و هه ڵده ستم

بووبم به  پشیله  
له نێو بۆ و به رامه ی چێشته كه ت

له نێو موبه قه كه ی 
ماڵی ئێوه دا..

چوارده  + یه ك 
چوارده  كه س

قاقا به  ڕۆژێك پێده كه نن،
یه ك كه س وێنه ی چوارده  شه وی پڕ له  گریان ده كێشێت.

چوارده  كه س
به  به له مێك به سه ر پشتی ده ریادا ده ڕۆن، 

یه ك كه س چوارده  ماسی له ناو دڵی دا به خێو ده كا.

چوارده  كه س
له  نزیك باغێك شه ڕده كه ن

یه ك كه س
ته نها یه ك كه س

به  چوارده  ڕێگادا ده ڕوات
تا ده گاته  خۆشه ویسته كه ی.

چوارده  پلیكان
سه یری ئه و تارماییه  بكه 

پیره مێردێكی سه مه ره  و ترسناك ،
دیسان له  گۆڕستان دێته وه ..

چاكه تێكی دڕاو..،
من ده زانم و ڕه نگه  یه كێكی تر و 

ده یانی تریش..
دوو ڕۆژه  زۆر خه مباره  ،

من ده زانم 
چوارده  پلیكان بۆ خواره وه 

له  ژێرزه مینی ماڵه كه یدا
ژوورێكی گه وره ی تاریكی هه یه 

له وێدا كار ده كات
ئیشی ئه و :

لێكردنه وه ی كه لله سه ره  
له  جه سته ی مردووان 

) كه لله سه ره كان هه ڵده گرێ (
چوارده  پلیكان بۆ خواره وه  
) ژوورێكی پڕ كه لله سه ر (

من ده زانم دوو ڕۆژه 
زۆر خه مباره  و ده گریێ

چاوی كزبووه  و ، كه لله سه ری 
هاوسه ره كه ی ناناسێته وه  و 

لێی تێكه ڵبووه  و ده گریێ..
) سڵاو بكه ن ..له م گۆڕستانه  بچووكه  بێ سه ره  (

باران ده بارێ و 
ئه مڕۆش له  گۆڕستان ده گه ڕێته وه 

ئه و پیره مێرده  سه مه ره  و سامناكه ..
منیش هه ر به  دوایه وه م

ئه مڕۆ خۆشه ویسته كه م مردووه 
ده مه وێ دوای بكه وم

چوارده  پلیكان بۆ خواره وه 

به ر له وه ی 
سه ره  جوان و ناسكه كه ی یاره كه م

بكات به  كه لله سه رێكی ڕووت و 
پێسته كه ی داماڵێ

ماچێكی لێوانی بكه م 
كه  نه متوانی له  ژیانییدا ..،

به ر له وه ی 
تیكه ڵاو بێ و نه ناسرێته وه ..

من ده ڕۆم دوای ده كه وم
باران ده بارێ ..،

ئێوه ش
سڵاوێكی تر بكه ن

له م گۆڕستانه  بچووكه  بێ سه ره ..!

پرده كان
گوڵدانه كان ده شارمه وه 

ئیتر سه رده می گوڵ و باخچه  به سه رچوو،
سه رده می نێرگز و به یبوون..

ئه وه نده ی لایلایه مان بۆ باغه كان كرد
هه ر باغه وانه كان خه وییان لێكه وت.

په نجه ره ی ژووره كه م ده فرۆشم
یان ده یده م به  جووتێ پێڵاوی دڕاو

گه ر بۆمكرا تێر ڕاده كه م..
په نجه ره ی غه مبار

هه ی له  من ماڵخراوتر
هاوماڵی غه ریبیی 

تۆ بۆ هه ر كوێیه ك بڕۆی
كه س به  دڵ لێت ناڕوانێ

له  تۆدا هه ر سه یری شتێكی تر ده كه ن.

جزدانه كه شم ده فرۆشم
به  پاره یه كی زۆر كه میش ڕازیم.

چاویلكه كه م ده ده م به  كوێرێك
به ڵكو شتێكی پێ ببینێ.

ده نگم له نێو گۆرانییه ك دا ده ڕوێنم 
گۆرانییه ك باس له وه  ده كا :

هه میشه  یه كێك به سه ر ئه م پردانه وه یه 
نازانێت تێپه ڕیوه  یان جێماوه .

گوێچه كانم ده ده م به  پینه چییه ك با له  بنی 
پێڵاوێكیان بدا.

كتێبه كانم یه كه  یه كه  ده ده مه  منداڵان 
با بیانكه نه  كۆللاره ، 

ئای چه ند جوانن ئاسمانی كاغه زیی و وشه ی هه ڵفڕیو
كه س هه یه  كۆللاره  ڕاوبكات..؟



19

هه موو كۆتره كانم ده به خشمه  جادووگه ران
تا چركه یه ك بمكه نه  مێرووله 

بزانم وایه  :
مێرووله  زیندانییه كان

ته نها ئه وكاتانه  ئازاد ده بن
كه  بێ ئاگایانه  باڵده گرن ..؟

هه رچی پێكه نینم هه یه 
ده یده م به  دڵۆپێ فرمێسك

عاشق ئه و منداڵه یه  ده زانێت
هه موو ژیركردنه وه كان ساخته ن.

په نجه  بڕاوه كانم له سه ر پیانۆكه  به جێدێڵم.

له وانه یه  سه رم له  كاولگه یه كدا بنخۆڵ بكه م
ڕه نگه  ڕۆژێك پیره مێردێك

كه  به  دوای گۆزه یه ك .. گه نجینه یه كدا 
ده گه ڕێ بیدۆزێته وه ،

سه رم گۆزه یه ك له  به دمه ستی
به  به تاڵییش پڕ له  بێ ئومێدی..

پێنووسه كه م نا..،
نووكێكی پۆڵایینی بۆ سازده كه م

بۆ ئه وه ش نا..بێستوونی شیعری پێ هه ڵكۆڵم،
له سه ر دڵم ده یچه قێنم

به ڵكو له وێدا شتێكی بۆ یار پێمابێت ..!

ته نها یه ك كه س
باپیرم خه ونێكی دی

باوكیشم هه مان خه ونی دی
منیش هه مان خه ونه  ئێستا ده یبینم

باپیرم دارێكی ڕواند
باوكیشم هه مان داری ڕواند 

منیش خه ریكم داره كه  ده ڕوێنم 

باپیرم كتێبێكی نووسی
باوكیشم بێ ئه وه ی كتێبه كه ی ئه و بخوێنێته وه ،

هه مان كتێبی نووسی
منیش هه مان كتێبه  ئێستا ده ینووسم

باپیرم له  شه ڕێكی پووچدا كوژرا
باوكیشم له  شه ڕێكی پووچدا كوژرا

منیش چاوه ڕێی شه ڕێكی پووچم

ئه وه  چ مه مله كه تێكه ؟
چه ند له مێژه  ته نها یه ك كه س ده ژی

یه ك ڕوانین..یه ك هه ناسه ..یه ك مردن

ئه رێ به ڕاست ئێمه  هه موومان، 
پێشتر نه ژیاوین؟

گه ر گورگ بوومایه  
ده سته كانم كۆن بوون

دڵم مۆدێلی هه شتا و شه شه 
هێشتا منداڵێكی بچكۆله م

تێده گه م ئه م ڕۆناكییه  ساخته  و كۆپییه ،
ته نانه ت ئه و خۆره ش له به رگیراوه ته وه  و

ئێمه  مانگی ئه سڵییشمان نه دیوه 

قاچه كانم پیربوون و
سه رم بیست و پێنج ساڵه  ده ژی ،

كه ره سته ی جه سته ی من ورده  ورده  كه م ده بێته وه 

هێشتا تێده گه م ئه م گالیسكه  شكاوه 
تۆسقاڵێك به  ڕێگای خۆیدا نه ڕۆیشتووه 

خراپ رێی ونكردووه  – زۆر خراپ..

ڕێواس من له  نه وه ی پیاوه  ئه شكه وتنشینه كانم
به ڵام هیچ له  ڕاووشكار نازانم

باوكم گوته نی : گه ر گورگ بوومایه  له  برسان ده مردم

قه تره یه كیش دڵدارییم نه كردووه 
دڵداریی.. هاهاها

له  شیعره كانمدا كه م كچ هه ن
گه ر هه شبن بوونه ته  پایسكل و ئۆتۆمبێل

پسووله ی ژیانی من سه رگه ردانییه 
هه مووان شوێن و كاری خۆیان دۆزییه وه  من نه بێ

له  ئاینده  بۆم ڕوون ده بێته وه 
به  مووشه ك بوونه وه ره  عه نتیكه كان منیان فڕاندووه  بۆ 

زه مین

ڕه نگه  دایكی من سێ چاوی هه بێت و
به  دڵێكی پڕ له  وایه ره وه 

چاوه ڕێمبكات

حیكایه تی من كۆنه 
نازانم سواری پلیكانه ی كاره بایی بم و 

له  وێنه كاندا پێبكه نم

نازانم چۆن كچ شه یدای خۆم بكه م و 
بیكه مه  شیرینی خۆم ،

من هه ر بیر له وه  ده كه مه وه 
ده سته كانم كۆن بوون و 

تا ئێستا یه ك مه مكم نه كوشیوه 

سه رم بیست و پێنج ساڵه  ده ژی 
هێشتا له بری بۆنی پرچ هه ر دووكه ڵ خه زن ده كا

كۆڵانه كانیش هیچ
هه ر منداڵانن تۆپێنێ ده كه ن و 

هه ر ژنێكه  و زه وی ئاو ده دا

هه موو خه ڵكی بوونه ته  دۆستی ته له فزیۆن و دراماكان
منیش هه ر چپس ده خۆم و كتێب ڕیز ده كه م

خه ڵكانی به خته وه ر زۆرن و من خه ڵك نییم
ڕه نگه  له  فیلم كارتۆن هاتبمه  ده ره وه  و

پشیله كه  ڕاوی نابم

كه ره سته ی جه سته ی من ورده  ورده 
كه م ده بێته وه  و

تێده گه م ئه م ڕۆناكییه  ساخته یه 

به ڵام چیتر خۆم ماتڵ ناكه م
بیر له  بوونه وه ره  عه نتیكه كان

 ده كه مه وه 
له  خزمانی خۆم

خه می دایكمه 
ده زانم ئێستا له  شوێنێكی زۆر دوور له  زه مین

به  سێ چاو بۆم ده گری و 
به  دڵێكی پڕ له  وایه ره وه 

چاوه ڕێمده كا..

ئێمه  
ئه وه  هه موو ژیانی ئێمه  بوو :

له نێو گۆڕستانێكی بچكۆله دا یه كتریمان ماچكرد ،
له نێو ئاهه نگێكی گه وره شدا مردین.

بووكه  به  بارانه 
كاتێ زانیم

تۆ به  باران دڵت ته نگ ده بێ،
له  هه موو ئه و بووكه  به  بارانانه  په شیمان بوومه وه 

كه  به  منداڵیی به شدارییم كردبوون.

بیست و دوو 
ئه وه نده  ده ست و پێ سپییم

ده ترسم 
مردن بێ و 
نه زانم بمرم.

ده سته  بچكۆله كان 
ته پۆلكه یه ك ده كه وێته  به رده م قوتابخانه كه 

وه ك ئه وه ی سه وزایی به  ئاسته م
سه ری به رزكردبێته وه ،
ئێره  شوێنی ڕاوكردنی 
په پووله  باڵگه وره كانه  

سه رده مێكیش سه كۆی شانۆی "هاملێت" ،
دڵم بۆته  باگوردانی ترس گێڕان 

ده ڕوانمه  جوڵه ی پاسه كان
ئۆوهـ..بیرم چوو

ڕۆژێك هه ر لێره دا 
له سه ر ئه م ته پۆلكه یه  

"گۆدۆ" م بینی له  چاوه ڕوانی هاتنی كه سێكدا
شێت بوو بوو.



32

ڕاوچی 
له  دیمه نێكی زۆر هه ستیارانه دا

ڕاوچییه كه  هیچ بوارێكی 
بۆ ئه وه  نه ماوه 

نێچری دواوه ی خۆی بپێكێ ،
تفه نگه كه ی

خسته  سه ر دڵی خۆی و 
نێچیره كه ی پێكا !

چیرۆكی چێڵه كان
پیاوێك زۆر له  پیره مێردی شاعیر ده چێ

له  كۆتایی كۆڵانه كه  خه وتووه 

چێڵه كان له  پشته وه ی پیكابه كه 
بانگی ده كه ن

دایكی سه وزه  فرۆشه كه 
سه تڵێكی شینی هه ڵگرتووه  – وڵات ده ماڵێ

سه یران هه ر به من پێده كه نێ 
چونكه  نازانم ساپ ساپانێ بكه م

له  حه وشه ی پشته وه ی ماڵی 
هاوشێوه كه ی پیره مێرد

كوڕ و كچێك ژوانیان هه یه 

سوخمه  كه وتۆته  سه ر به ردێك
به رده كه  دوو مارمێلكه ی له سه ره 

كوڕه كه  توند مه مكه كان ده كوشێ
شتێكی له  دواوه  شاردۆته وه 

په ڵه هه وره كان له  كۆڵانه كه  باوێشك ده ده ن
باوكی سه یران له  دیار ته له ڤزیۆن 

ده گری

دایكی سه وزه  فرۆشه كه  وڵاتی ماڵیوه  و 
پیپسی ده خواته وه 

پیكابه كه  دووركه تۆته وه 
چێڵه كان ئیتر بێده نگن

سووخمه  هێشتا له سه ر به رده كه یه 
چه قۆیه كی خوێناوییش له  ته نیشتی داننراوه 

دوو مارمێلكه  له سه ر جه سته یه كی 
سپی سه ما ده كه ن

من ده مه وێ هه موو ئه مانه  بڵێم
هه موو ئه مانه 

به ڵام
سه یران هه ر به  من 

پێده كه نێ 
هه ر به  من 

چونكه  نازانم ساپ ساپانێ بكه م

*ساپ ساپانێ – ساپ ساپانه  : یارییه كه  منداڵان ده یكه ن، تایبه ته  
به  كچان ، خشته یه ك له سه ر زه وی ده كێشرێت، یاریكه ران له سه ر 

قاچێك له ناو خانه كاندا یاریده كه ن و بازده ده ن.

فیلمێكی نوێ 
جادووگه ره كه  له نێو تابووته  سه هۆڵییه كه  هاته  ده ره وه 

پێكه نی 
پێكه نی و منی كرد به  سمۆره 

سێ ساڵ له سه ر دره خته كان گۆرانییم ده وت
له ژێر گه ڵاكاندا ده خه وتم

گوێزم ده خوارد و خه ونم ده بینی 
ته نانه ت جارێك له گه ڵ دۆسته كانمدا 

ڕۆیشتین بۆ شار
له  نزیك بینایه كی گه وره دا

خه ڵكێكی زۆرمان بینی – تابلۆی سینه ماكه ش
نیشانی ده دا كه  فیلمێكی نوێیه 

من و هاوڕێكانم له ژێر دره ختێكه وه  سه یری 
خه ڵكه كه مان ده كرد

هه موویان ڕه نگ زه ردبوون – ده گریان

جادووگه ره كه  ده ستی له  دروسكردنی 
شێره  به فرینه كه  هه ڵگرت و 

منی كرد به  ئۆتۆمبێل

ئۆتۆمبێلێكی شینی مۆدێل نوێ
پیره پیاوێك منی كڕی 

له  فریشته كانیش به خته وه رتر بوو
من سێ ساڵ له نێوان شار و شارۆچكه یه كدا 

هاتوچۆم ده كرد 
جارجار چه ند پیاوێكی پیر بۆ سه یران و 

ژنێكی جوان و منداڵێكی نه خۆش له ناومدا داده نیشتن
پیره پیاو وه ك منداڵی خۆی خۆشیده ویستم

زیاتریش

جادووگه ره كه  سه ركه وته  سه ر دره ختێكی به رزه وه  و 
منی كرد به  مرۆڤ

سێ ساڵی ڕێك له  شه ڕه كاندا خه ڵكم ده كوشت
ده سگیرانه كه م له  ماڵه وه  وه ك هه موو داستانێك

چاوه ڕێم بوو
له  هه موو لایه كه وه  بانگیان ده دا : ته قه  بكه ن ، ته قه  بكه ن

له  ته نیشتمه وه  ده یان لاشه و
له  دووری دووریشه وه  بۆنی خوێن

گولله تۆپه كان خۆیان و منداڵه  وردیله كانیان 
به ده م فڕینه وه  پێده كه نین
سێ ساڵی ڕێك له  شه ڕدا

دواجار له  شه رێكدا ڕامكرد

ڕامكرد و گولله تۆپه كانم جێهێشتن 
"ده بێ بگه ڕێمه وه  ماڵه وه "

له  ڕێگادا هه ناسه سوار و تێنوو
ڕۆژێك ڕۆیشت و ئاو نه بوو

"ده بێ بگه مه وه  ده سگیرانه كه م"

كۆتاكه ی له  بێشه ڵانێكدا
كانییه ك فریام كه وت

به خته وه ربووم، به خته وه ر
نه مده زانی گولله یه ك له ناو دڵمدایه 

نه مده زانی پێكراوم

من مردووم جادووگه ره كه 
به  جادووه كانی خۆت زیندوومكه وه 

به ڵام تكا ده كه م
تكا ده كه م

گه ر زیندووت كردمه وه 
بمكه  به  هه موو شتێك 

ته نها مرۆڤ نه بێ

من مردووم جادووگه ره كه 

خوانی ئاسمان
باڵنده یه كی سه مه ره م كڕی 

خستمه  قه فه سه وه 
باڵنده  فرۆشه كه  وتی 

هه ركات برسی بێت فڕینی خۆی ده خوا
ڕۆژێك هیچ شتێكم پێی نه دا

دوو ڕۆژ ، مانگێك 
ساڵێك،

من ده مێكه  مردووم
تا ئێستاش باڵنده كه 

هه ر له نێو قه فه سه كه دا ده ژی
چ سه یره ! ئه م فڕینه  كۆتایی نایه ت.

سێوێك 
سێوێكی سووری لا ڕزیو 

له ناو ناخی زبڵدانێكدا :
) زبڵدان بیری له  هه موومان فراوانتره  و 

  به رده وامیش له  گۆڕاندایه  (.

ده نگێگ 
له نێو گه ڵا سوورباووه كاندا

من مردووییه كم ، 
به ر له وه ی بمرم له ولای كۆڵانی ئێمه وه 

ژیان به  پاره بوو
كاتێ پاره م په یداكرد و 

هاتمه وه  ژیان بكڕم
حه یف...فرۆشیاره كه  مردبوو..!

له  شوێنێكی تر
دوو كۆتر بووین

له  كاتی فڕیندا
بووینه وه  په ڕۆیه  سپییه كه ی

ده ستی جادووگه ر.

تاكه  شتێك كه  به  گرتن ئازاد ده بێ ) مه مك (

سیحربازه  بچكۆله كه 
ده رگای سه ره كی نییه 

هه موو ده رگاكانی وه ك یه كن
ئه م كۆشكه  خه وتووه ،

ئه م كچه ش ده زانێ
ئه و كچه ی له  ئاسمانی كۆڵانه كه  ده ڕوانێ 

ده مێكی تر په رداخێك ئاگر ده خواته وه .

شه قامه كان كتێب بۆ یه كتر ده خوێننه وه 
پیره مێردی داماو گوێ له  تایه ی ئۆتۆمبێلێك ده گرێ

نوقمی داستانی لاس و خه زاڵ
غه ریبی هاوسه ره كه ی ده كات،

پۆلیسێك جگه ره  ده كێشێ
دایكی دارتاشه كه  ده چێته وه  ناو تابووته كه ی.

دڵ وێنه ی ڕیخۆڵه كوێره  بێكاره 
هه ر سێوێك فڕێده داته  ئاسمان بۆخۆی ده گه ڕێته وه 

ده نگێك نا..چه كوشێك پێم ده ڵێ 
1. قه فه سی سینگم بچووكه ، پڕه  له  باڵنده ی بێ ده نووك

2. قه فه سه كان كراوه ن و مرۆڤه كان داخراو

گه رده لوولێكی شاراوه  له م گۆڕه پانه  ده ژی
كوڕێكی ده نگ گڕ له  شانۆی گه ڕۆك

چه قۆ له  ده ستی خۆی ده دا، مۆسیقا ده ڕژێ :
سیحربازه  بچكۆله كه  ڕازیم

هه رچی شتی دونیا هه یه  ونی بكه یت،
ته نها خۆت نه بێ.

خانووه كان بێده نگ
چاوه ڕێی خه ڵكی تازه  ده كه ن، نه خشه ی كۆن،

مه ترێك بۆ ژووان شك نابه یت 
دڵداره كان خۆیان نه خۆشده كه ن

له  نه خۆشخانه دا به  ڕه نگ و ڕووێكی تره وه 
نامه  به یه كتر ده ده ن، یه كتری ناناسنه وه .

قه ڵا له م شوێنه  به رزه وه 
له  چی ده ڕوانێ ، دڵی به چی خۆشه  ؟

به  سوار و شمشێره كانی خۆی .. به  تاجی هه وره كان ؟
له نێو نزا و پاڕانه وه كان، گۆرانی پیرییم ده بیسم :
" هێشتا كاتی مه مك كوشینه ، گۆچانه كه م بێزاره 
  هێشتا دڵ بۆتۆ ده سووتێ، سپێده  بۆ ئێواره  "

دڵۆپ دڵۆپ وشه  ون ده بێ
نووسین وه ك كیسه ڵێكی ترساو چۆته وه  ناوخۆی

وێنه  وێنه ی وێنه  ده كێشێ،
هه موو سندووقه كان به  پڕیی دروستكراون
ئه وكاته ی به یانی له  بێده نگی تۆ داده گیرسێ

ئه وكاته ی له  خه و هه ڵده ستم و نازانم چ وه رزێكه .

كاڵه كی حه وته مین ده خۆم
هاوهه نگاوی تاریكی ده چمه  

دیداری ماسییه كانی نیوه ی شه و
په یكه ر و دیمه نه كان له  – هه تاو – ده گرم

كه مێك بیرده كه مه وه  بۆ هه میشه  سه فه ر بكه م
چه ند ئاڵۆز و سه رگه ردانه  خه ون !

له ژێر په یكه رێكدا كتێبێك خۆی ده خوێنێته وه 
ژنه  مه مك ڕه شه كان خۆر ده دۆشن

ڕووناكی په رته وازه بووه ،
ڕادیۆیه ك به  دارتوویه ك هه ڵواسراوه 
هێشتا تۆ ونیت سیحربازه  بچكۆله كه 

هیچ ده رگایه كی سه ره كیش نییه 

هه موو ده رگاكان وه ك یه كن
ئه وكاته ی له  خه و هه ڵده ستم و نازانم چ وه رزێكه .

تاعوون له  هۆڵی بلیارددا
.1

دۆزه خ ئاگری گرتووه 
به دبه ختییه 

من ده نێرن له  به هه شت
سه تڵێك ئاو بێنم!

.2
فریشته كه  

فڕینی بیرچۆته وه ،
زه مینی لێ بۆته  تاراوگه .

.٣
كاتێ ڕۆشتم

چاوه كانت پڕبوون له  فرمێسك،
پیازت پاك ده كرد.*

.4
ته واوی لێوه كانی گه ڕه ك كۆبوونه ته وه ،

ماچێك له  حه وشه كه مان شین بووه .

.5
وه ك چۆن چاوه ڕێی 

پاسمان كرد،
ئاوا چاوه ڕێی

ئازادییمان كرد.

.٦
دڵفراوانم..

له  جه هه ننه م بۆ گوناهبارێك ئاگر نه مابوو،
پێشنیارمكرد

كه مێك به  ئاگری من بیسووتێنن!

.7
له  ده رگای ماڵی ئاینده م دا

حه یف
ڕابردوو به  خه واڵوویی لێی كردمه وه .

.8
منداڵه كه 

كه لله سه رێكی كرد به  ده خیله ،
تا به  پاره كه ی كۆللاره یه ك بكڕێ.

.9
كۆتری نامه به ر
بێ ئیش بووه ،

كه س نامه ی پێدا نانێرێت.

.10
گوڵدانێكی گه وره  به  به رده ممدا ڕه ت بوو:

پیكابێك دواوه ی پڕبوو له  كچ،
له  كار ده هاتنه وه .

.11
دڵۆپه  ئاوێكمان چاند

گه شه ی كرد،
بوو به  كووره .

.12
ده ست له  ملی خۆر – وێنه یه كم له گه ڵ 

هاوین گرتووه ،
به  ئاسته م قاچێكی زستان ده رچووه 

به فر ده بارێ و 
تۆ شێره به فرینه  دروست ده كه ی.

.1٣
بۆیاغی زه رد له  شیعره كانم ده ده م

تا پایز تێپه ڕێ و 
هه ڵنه وه رێن.

.14
من به  په تی سێداره وه  ده له رێمه وه 

ڕێواس له  كێوه كان هاتۆته خوار
ده ستی ئه فسانه ی گرتووه  – چوارده ورمان پڕه  له  دێو.

.15
تاعوون له  هۆڵی بلیارددا هه ڵده فڕێ
پیره ی چاویلكه سوور گۆرانی ده ڵێ:

خانمه كه  سینگی من ئوتووكه 
خانمه كه  له  كراسه كه م گه ڕێ.

.1٦
مه مكه كانت به  هه زار جل و به رگ ون نابن

ته نانه ت 
به  جادووگه ریش.

.17
هه بوو نه بوو كیسه ڵێك هه بوو زۆر خێرابوو،

له  ماڵه وه  ده ریانكرد،
له  دارستانیش

) كڵاشم دڕا و هیچم پێ نه بڕا (.

.18
گۆی زه وییم بچووك كرده وه 

ئاوی هه موو ڕووبار و ده ریاكانم كرده  په رداخێك – 
خواردمه وه 

دره خته كانم وه ك سه وزه  هه ڵلوشین
چیاكان وه ك كێك – ئاژه ڵه كانیش،

مرۆڤه كان نا،
من له به ر ئه وان زه مینم بچووك كرده وه !

* پیاز پاككردن و په یوه ندی به  فرمێسك به مشێوه یه ، له ناو خه ڵكیدا 
باوبوو، من بیستوومه .

كتێبێكی بچكۆله  – ده ره وه ی قه ڵاكه 
"ئامین"

له  ته نیشت سینه ما 
ددان كه وتووه كه ی شار ده ژیا

پێشتر له  كارگه ی جگه ره  كاری كردبوو.

شه وێك ئیلهامی ته واوی 
كتێبێكی بۆ هات.

ده ینووسی:
قه ڵایه كی شین له  قه راخ ڕووبارێكی خه مگین،

دانیشتووانی قه ڵاكه 
له  ده ره وه ی قه ڵا

توانای فڕینیان هه یه .

"ئامین"
له  ده سته كانی خۆیدا ون بوو بوو

به رده وام ده ینووسی 

به ڵام سامناك 
زۆر سامناك ده گریا.

" كچ و كوڕێك ده گه نه  ده ره وه ی
  قه ڵاكه  و هه ڵده فڕن..هتد.."

ده گریا چونكه 
نه یده توانی به  جۆگه له یه ك خوێن 

هه موو دانیشتووانی قه ڵاكه 
به یه كه وه  ببه ستێته وه .

" ئیتر هه موویان كه وتنه  
  سۆراخی ئه م دووانه  ..عیشق

  نمایشی باڵه كانه .."

"ئامین"
بۆ جۆگه له  خوێنه كه  ده گریا

له  باڵكۆنه وه  كارگه ی جگه ره ی گڕده دا.

ئیلهامی ته واوی كتێبێك
له  شه وێكدا..!

"ئامین"
له  ته نیشت سینه ما 

ددان كه وتووه كه ی شار ده ژیا
پێشتر له  كارگه ی جگه ره  كاری كردبوو.

شه وێك ده ست له سه ر شیشه كانی باڵكۆن
وه ك ئه وه ی دانیشتووی قه ڵای كتێبه كه ی بێ و 

گه یشتبێته  ده ره وه ی قه ڵاكه 
له  نهۆمی سێیه می باڵه خانه كه وه  

هه ڵفڕی.

سه فه ربه رلك
گرانیی گه وره  دێت و په ڵه هه ورێك نامێنێ

بزنه كان شینایی ئاسمان ده خۆن

پیاوه  قه ڵه و و ده وڵه مه نده كان ئه ستێره ی گه وره 
له  ژووری پشته وه ی ماڵه كانییان ده شارنه وه 

ئێمه ی هه ژار و بێ ڕه نگ و ڕوو ده زانم
هیچمان به رناكه وێ

بۆ ته واوی شاره كه مان په لكێكی 
په لكه زێڕینه  له  كارگه ی جگه ره ی ڕووخاو دابه شده كرێ

شه یتان ده زانێ چه ندمان ده بینه  هاونوێنی فیشه ك و 
كه ته ر

گرانیی گه وره  دێت و دارستانه كان له به ر ئاوێنه 
ده ڕواننه  سه ری ڕووتاوه ی خۆیان
كۆتره كان له  وانه ی فڕین ده كه ون

جنۆكه كان وه ك مرۆڤــ شكسته ، چیتر ناتوانن خۆیان ون 
بكه ن

نانییان ده بڕێ و ناتوانن كه سیش شێت بكه ن

گوندنشینان له بری ئه وه ی بڕۆنه  ڕێواس و كه نگر و 
كاردی

له  زه وی پڕ له  ئه ڵغامدا كه مێك هه وا ده ڕنن
تا ساڵ ده ڕوا به یه كه وه  له  زه رفێكدا هه ناسه  ده ده نه وه 

ڕۆژ  تووشی نه خۆشی ده بێ و زوو زوو تاریك دادێ،
شه و له  بوژانه وه ی دڵدا ده خه وێ  

ئه ستێره  بچكۆله كان له  فریاكه وتنه كه دا بۆی ده گرین و
پۆلیسه كه  به  پاڵ ده یانكاته  ده ره وه 

خۆشه ویستیی له  ماڵێكی نه خشیندا ده بێته  كاره كه ر و 
ته نها فیوزی پێ لێده ده نه وه 

به فر له  بازاڕه  كۆنه كاندا ده بێته  حه مباڵ و
له  گه رمه ی هاویندا،

هه میشه  به ر له وه ی پاره كه ی وه رگرێ ده توێته وه 

گرانیی گه وره  دێت و من ده زانم 
ئێمه ی هه ژار و بێ ڕه نگ و ڕوو هیچمان به رناكه وێ

پیاوه  قه ڵه و و ده وڵه مه نده كانیش ئه ستێره ی گه وره  گه وره 
ته نانه ت مانگ-یش 

له  ژێرزه مینی ماڵه كه یاندا ده شارنه وه 

منداڵه  مۆن و ترسنۆكه كانییان 
له  كۆڵاندا ڕۆناكی نه رمونیان, له  گیرفانی ڕه نگاوڕه نگیان 

ده ردێنن و 
له به رچاوی ئێمه ی به دبه خت خه ساری ده كه ن و 

وه ك میزه ڵدان ده یته قێنن

ئاهـ 
كه  گرانیی گه وره  دێت بزنه كان چه ند به خته وه رن

شینایی ئاسمان ده خۆن

به ڵام ئێمه ی ده ركراو
له  كارگه ی جگه ره ی ڕووخاو له سه ر په لكێك له  

په لكه زێڕینه ی ساخته 
چۆن یه كتری ده ده ینه  به ر فیشه ك و كه ته ر!

دیمه نێك له  شه ڕه كه  
دوو ده بابه 

دووكه ڵی ژوور سه ریان
وه ك ڕه نگی ته ڵخی ناو تابلۆكان،

لووله  سووتاوه كانییان 
نزیكی یه ك

یه كتری ماچ ده كه ن.

دوور له و شه وانه ! 
باخچه یه ك له وبه ری ماڵی ئێمه یه 
په پووله كان هاتوون بۆن بكڕن..

پیره مێرده  مل گرێ گرێكه  ده خزێته  سه ر بان
پیله كانی به  به رد كوتاونه ته وه 

ڕادیۆ ئاماده یه ..
له  هه واڵه كانی جه نگدا بێداره  و 
له  كاتی گۆرانییه كاندا خه وتووه ..

كتێبێك له  ته نیشت قه فه سی كۆتره كان ڕاكشاوه 
كێ ده ڵێ ناونیشانه كه ی ئازادی نییه ؟

من دڵم ته نگه 
ده بێت تا هه فته یه كی تر بژیم.. مانگێكی تر،

سه یری ئاسمان ده كه م
حه زده كه م دوا كه س بم

ڕووی یاره كه م
به  مانگ بچوێنم!

داپیره ی 4
مێزه كه  سه ره وژێر كراوه 

وێنه یه ك به  بزمار له سه ر وێنه یه كی تر
ته له فزیۆنێكی ڕه ش و سپی: ئه فلام كارتۆن

كتێبێكی سووتاو له ژێر مێزه كه : ڕۆبنسۆن كرۆسۆ
ده نگی ڕادیۆ: ئه شق له  پاییزاندا یا له  هاویناندا

پیره ژنێك به  سه رتاپای سپییه وه : بنمیچی ژووره كه 
دڵۆپه خوێنی لاملی داپیره  له  ڕه نگی شتێك هه ر ده چێ

كاغه زێك به جێماوه 
نا هیچ به جێ نه ماوه 

جگه  له  مێزێك و.. كتێبێك و.. و..
یه ك دڵۆپ خوێن

یه ك دڵۆپ
كه  به  دڵنیاییه وه  

زۆر لێی وردبیته وه 
ڕه نگی له  ڕه نگی شتێك هه ر ده چێ.

شوێنه واری ئه فسووناویی
ئۆتۆمبێلی شین

گه ڕایه وه 
هه مان شوێنه واری ئه فسووناویی،

پیاوه كه  به  ترسه وه 
بۆ سۆراخی ژنه كه ی گه ڕابووه وه 

شتێكی تری نووسی و 
خستییه  ڕووباره كه وه 

ڕوانی 
قه ڵاكه  ونبوو

ده گریا
شتێكی تری نووسی

سه وزاییه كه  نه ما
شتێكی تر

ئۆتۆمبێله  شینه كه 
شتێكی تر

خۆی بزر بوو،
ساتێكی تر په یكه رێك

له  شوێنه واره كه  ده رده كه وێت:
پیاوێك هه ندێ كاغه ز به ده سته وه 

له  باوه شی ژنێكدا ده گری.

شیرین و فه رهاد به م جۆره  
ئاو له نێو دڵی دره خت
چیرۆكێك ده نووسێ:

به نێو داره كاندا ڕایانده كرد
قا .. قا.. پێده كه نین

به رده بوونه وه  و
عه شق هه ڵیده گرتنه وه ،

به نێو مندا په ڕینه وه 
كچه  شێوه  فریشته كه  خلیسكا

له  مندا خنكا..
ئێستا كوڕه كه  بووه  به  پشكۆیه ك له  ده وری ڕووباره كه 

عه شق هه روا جۆشی ده دا و گڕده گرێ
ده مێكی تر ئه و دره خته ش 

ده سووتێ،
هه موو دارستانه كه ش...!

جل و به رگێك ، به ر له  كه وتن
سه لیم و سه فا به یه كه وه  له  گوند هاتنه  شار 

به یه كه وه  ده ستیانكرد به  به رگدروویی - سه لیم و سه فا 
به یه كه وه  چوونه  سه یران 

به یه كه وه  شه ڕیانكرد

به یه كه وه  فیشه كیان ته قاند ) به یه كه وه  به ر له  كه وتن 
هه سپێكی ڕه ش هاته  به رچاویان (

به یه كه وه  مردن
به یه كه وه ش نێژران 

) فه رموون چه پێك گوڵ !(

سه لیم و سه فا به یه كه وه ش سزادران و 
چوونه  دۆزه خ

به یه كه وه  سووتان 

سه لیم و سه فا 
هیچكات له یه ك دانه بڕان وه ك دوو هاوڕێی خۆشه ویست !

له  چیڕۆكه  نوێیه كانم : چیرۆكی سێیه م
بۆ سه یران هاتبووینه  سه ر زه وی 

) دیمه نی سه وزاییه ك كه  هه ندێ گوڵی سوور و زه رد 
ده بینرێن(

بۆ به دبه ختی..هاوسه ره كه م "نان" ی له  بیركردبوو، من 
دامنا بچم نانه كه  بێنم

) ئه وكاته ی كه  ده ڕۆم هه ندێ به ردی گه وره  دێنه  سه ر 
ڕێگام- ده گه ڕێمه وه  (

هه رچه ند بیرمان كرده وه  نه مانده زانی له  كوێوه  هاتووین 
و ماڵمان له  كوێیه !

) من و هاوسه ره كه م خه مبار..بیرده كه ینه وه ، منداڵه كان 
پێده كه نن (

بۆ سه یران هاتبووینه  سه ر زه وی 
) سه ر زه وی به تاڵ و بۆش..نانمان بیرچووبوو (

 
له و ڕۆژه وه  من و هاوسه ره كه م و

منداڵه كانیشم 
ته نانه ت 

هه موو خه ڵكی له  ئێمه  پاشهاتووی زه وی
به دوای نان دا ده گه ڕێین..!

به خته وه ری به  هه موو شێوه كانی
                                                                            

ئالێن گینزبێرگ – پێشكه شه .

هه ڵبه ته  شوینێك هه ر هه یه 
بابڵێین جانتاكه ت

زه وییه كی بچكۆله  ده دۆزییه وه 
هه ر ئه وه نده ی هه نارێك.

لێی ورد ده بیته وه ،
به ڵێ ئه مریكای هه یه .

ده ستت گه رمم دادێ، 
ئۆی ته نانه ت شه ڕیشی تیایه  ئه م زه وییه  بچكۆله .

ده ته وێت خۆت بدۆزیته وه 
چاویلكه كه  ده هێنی، زه ڕه بینێك.

ورده  ورده .
رووبارێكی جوان، ئه مسه ر ڕووسیا.

ورده  ورده .
ئه وه تا.

چی؟

ده یپشكنی..
ماڵی هاوڕێیه كت ده دۆزییه وه .

زه وییه كی بچكۆله ی هه ر ئه وه نده ی هه نارێك.

ئه ولاتر گۆڕستانێك
گۆڕی داپیره ت.

هه موو شتێك وه ك خۆی، 
وه ك زه وییه  گه وره كه .

ده گه ڕێی بۆخۆت!

ماڵی ئیسماعیلی شێوه كاریش تێده په ڕێنی
نه رمینی به رگدروویش.

ماڵی خۆتان.

ماڵی خۆتان.

ده پشكنی 
تۆ له وێ نیت.

زه وییه  بچكۆله كه  به  ترسه وه  داده نێی
خڕ هه ر ئه وه نده ی سێوێك.

هه ڵبه ته  شوینێك هه ر هه یه 
فڕێی ده ده یه  ناو ته نه كه ی زبڵ.

پشیله یه ك داوه تی ته نه كه ی زبڵ
به ترسه وه 

زه وی بچكۆله  له  ده میدا

ئه مریكا و روسیاو 
ماڵی هاورێكه ت - ئیسماعیلی شێوه كار و 

نه رمینی به رگدروویش
ڕووبار و گۆڕی داپیره ش

هه مووی له  ده می پشیله یه كدا و 
ڕاده كات

هه ناسه یه ك هه ڵده مژی و 
ده رگای ماڵه كه ت ده كه یته وه 
سه ر هه ڵده بڕی بۆ ئاسمان

خۆشحاڵیت كه  له  زه وییه  بچكۆله كه دا نه بوویت
زه وییه كی بچكۆله  

خڕ ئه وه نده ی هه نارێك!

ناونیشانی ئه م شیعره  
ده كه وێته  خواره وه 

ناونیشانی ئه م شیعره 
ده كه وێته  سه ر زه مین،

چیرۆكه كه ی ئێمه  له  ئاسمانه 
دوای ئه وه ی شه یتان

له لایه ن خواوه 
له  فریشته كانی تر جیاكرایه وه 

سه رگه ردان و 
فرمێسك له  چاو

ڕویكرده  ته نهایی،
ڕۆژێك تابلۆیه كی دروستكرد و 

فڕێی دایه  خواره وه 
تابلۆكه  له  ئاسمان هه ڵوه شایه وه 

گۆرانییه كی وت، ده نگی نه ده چووه  خواره وه 
له  داره  ئاڵتوونییه كانی به هه شت مۆسیقای دروستكرد، هیچ

شه یتان شێت و شه یدا
وشه یه كی نووسی و 
فڕێی دایه  خواره وه .

نائومێدیی

یه كه مین دووه م 
ئۆتۆمبێلێك 

له نزیك ماڵه كه مان 
وه ك دره خت شین بووه 
وێنه ی منداڵێكی تازه بوو،

شۆفێره كه ی هێشتا 
به  ته واوی دروست نه بووه 

ئه مه  خه ون نییه 
ئۆتۆمبێله كه  به ر ده گرێ و 

شۆفێره كه ش پێده گات،
ده چێته  شه ڕی دێو و درنجان

كچی خاقانی چینێ ده فڕێنێ
ئه مه  سه ره تای كتێبه كه یه 
بۆ كۆتاییش پێویستمان

به  ڕێگایه ك
   پاشایه ك

   فرمێسكێك هه یه .

توانه وه 
به فره كه 

هه ر نه توایه وه 
خه ڵكی له  سه رمان ده مردن

من مردبووم
گوێم لێ بوو

یه كێ ده یوت :
به فره كه  سووتاندمت 

به فره كه  
بۆ ده توێیته وه  ؟

) گۆرانیێ بوو بۆ یاره كه ی خۆی ده گوت (.

پاسی زه مین 
.1

له  تۆدا هه موو شت ده بینم
وا بڕوات ده بیت به  ته له ڤزیۆن.

.2
وه ك من بێ ئیشه  زه وی 

هه ر ده سوڕێته وه .

.٣
حه زده كه م بێمه  ناو تۆ
له وێدا كرێمستی بخۆم.

.4
چاوه  ڕه شه كانت قاوه یین.

.5
شه وێك خۆم كرد به  دز به سه ر ماڵه كه تانم دادا،

به س تا تۆ ببینم.

.٦
سه تڵێك بۆیاغی سپییم پێیه ،

خه ریكی ڕۆژه  ڕه شه كانم.

.7
دایكم هێنده  دڵ ناسكه 

به  ده نگی موزه خه ش ده گری.

.8
له سه ر بان به ربوومه وه ،

ته نها دڵم شكا.

.9
ماچی قتووش نییه  لێره .



80

.10
كڵاوی بابردوو دوای من كه وتووه .

.11
چ عه جه ب !

ئه مشه و لوقمانی حه كیمم بینی
به  دوای ده رمانخانه یه كی ئێشكگردا ده گه ڕا !

.12
دڵێكم ده وێ به  كرێ

به ڵام وه ك هی خۆم ته نگ نه بێ.

.1٣
به خۆم نه بوو

سه كنه كه  به زۆر سواری پاسی زه مینی كردم !

.14
سه د لاپه ڕه ی خۆشه ویستییم بۆت نووسی

شتێكی به جێت وت، ته نها وتت خه تت خۆشه  !

.15
هاوین قه مسه ڵه یه كی ئه ستووری له به ركرد

ده ڕۆیشته  ژووانی زستان
له  ڕێگا زستانی بینی، 

فانیله ی عه لاگه ی له به ربوو.

.1٦
خۆشه ویسته كه م له  به هه شته  و من له  دۆزه خ

هه ركات دێته  سه ردانم كاسه یه ك هه نگوینم بۆ دێنێ،
منیش خوا هه ڵناگرێ میهره بانم

ته شتێك خه ڵوزی پێده ده م..

.17
ده رگاكان كه مێك قوڵتر

كه مێك عاشقانه تر به  خه یاڵداچوون،
به  ته نها كه مێك فڕینیش

بوونه  په نجه ره .

.18
له سه ر قه ڕه ویڵه كه  به ربووه وه ، كه وته  ناو ژیانی من.

.19
مێرووله كه  به ده م خه وه وه  ده گری

چونكه  له  خه ونیدا بۆته  فیل و ..
ناتوانێ ده نكه  گه نمه كه  پاڵبدا.

.20
په پووله  ناچێته  باخچه  ئیتر، 

عه تر و شت ده كڕێ.

.21
ئاو نه زیفبووه ،

نه وه كانی ئاگر له گه ڵی چوونه ته  نه خۆشخانه .

.22
هه میشه  بۆتۆ ده سووتێم، 

له  په نا زۆپاوه !

.2٣
فریشته ی مه رگ ده می تۆپبارانه كه 

به ر له  ئێمه  خۆی خزانده  ئه شكه وته وه .

.24
لێم شێوا،

چوومه وه  دوكانه كه  و وتم :
مامه  گیان رێبین ێكی ترم بدێ،

ئه مه یان ته واو نییه  !

.25
له  یه كێك له  شه ڕه كانی داهاتوو هه ڵاتووم و 

كه وتوومه تە ئێستاوه .

.2٦
شووكر بۆ خوا چاكه ی زۆرمان كرد و 

ڕۆیشتین بۆ به هه شت،
له  نیوه ی ڕێگا شۆفێره كه  وتی تایه ی ئۆتۆمبێله كه م 

په نجه ره  و ده بێ لابده ین..
لاماندا بۆ دۆزه خ

ساڵه هایه  له وێین و
كه س به  دواماندا نایه ت..!

.27
جادووگه ر هه رچه ند كردی نه یتوانی 

كچه كه  ونبكات،
جه ماوه ر كردیانه  هات و هاوار

جادووگه ر بێچاره  وتی : حه یف نییه  ئه و كچه  جوانه  بزربێت ؟!

.28
هه قیقه ت به سه ر دیواری ماڵه كه ماندا بازیدا

هه موومان به جۆری جیاواز و مۆنی خۆمان لێی چووینه  
پێشه وه ، 

وتی: ئیزنم بده ن كۆتره كه م له سه ر بانی ئێوه یه  !

فیل و نامه ی دڵداریی
 

هاوینێك له  مه ریخ
مێزی نانخواردن ڕازاوه ته وه  و 

خۆشه ویستیی تێر ده كه ین ،
باوكم وێنه ی دار به ڕووی بۆ ناردووم 

تا وڵاتی خۆم له  بیر نه كه م
له  هاورێیه كم ده پرسم

ئه حواڵی زه مین چۆنه  ؟
ته له فۆنه كه ی داده خاته وه ..

فیلێك له  نزیك ئێمه  به  لووتی 
شتێك ده نووسێ ،

له سه ر پشت ڕاده كشێم
سه یری ئه ستێره یه كی دوور ده كه م 

چ سه یره  ئه م ئه ستێره یه  
زه مین بێت 

ئه و تۆپه ڵه  سووره ش 
شوێنی ئێمه ،

له ناویشیدا شین..ماڵی یاره كه م
له ویشدا سپی...خۆی
له ویشدا نارنجی..دڵی

له ویشدا زه رد..كه سێك ،
كه سێك كه  من نیم

چ سه یره  ؟!

چه ند فڵچه یه ك 
نیگاركێشه كه 

ده گری
چونكه  
ناتوانێ
وێنه ی
گریانی
خۆی

بكێشێ !

قه فه س 
به  منداڵیی 

له  قه فه سی باخێكدا ون بووین ،
بیرته  ئه و باخه وانه ی 

بۆ نانی ئێواره  
په پووله  مردووه كانی كۆده كردنه وه  ؟

به  منداڵیی 
نه  كۆللاره ی من هه ڵفڕی و 
نه  بووكه شووشه كه ی تۆش

فێری قسه كردن بوو.

باڵنده ی پاشادۆز
كۆمه ڵێك خه ڵكی ڕه شپۆش

له ته نیشت گازینۆكه  هاواری خدری زینده  ده كه ن.

به ڕاستی شه وێكی سامناكه ،
هۆتێله كان كوژاونه ته وه .

جنۆكه كان به سواری پایسكل دێن و ده چن
پیره ژن به  سه ری سپی و ئاڵۆزاو دانیشتووه  و 

ده گری،
ئه و گسكه ی پێی هه ڵده فڕێ لێی شكاوه .

دوو سێ پیاوی بچكۆله  
چوونه ته  سه ر شانی یه كتر، 

زه مبیله یه كیان له سه ر ئه رزه كه  داناوه  و
چه قۆی پێگه ییوی دره خته  ئاسنه كه  لێده كه نه وه .

ژماره یه ك په ری به  له ش و لاری رووته وه  تێده په رن
ده نگی پێكه نینیان ده گاته  ئه وسه ری شار
ئه وسه ری شار ئه و باڵه خانه ی دێوه كان 

تێیدا ده ژین
تێیدا ده ژین و خه ریكی ڕاوكردنن.

دێوه كان دووباره  ده توانن ئاو له سه ر خه ڵكه كه  ببڕن
هه میشه ش شیری خاوێن بخۆنه وه 

له  سه تڵی گه وره  گه وره دا.

ورده  بوونه وه ری ئه وه نده ی مێرووله 
 له  فڕۆكه ی بچكۆله  داده به زن و 
فرمانه كانی خواوه ند ده خوێننه وه .

نازانم بۆچی ئه م كتێبفرۆشه  پیره 
دوكانه كه ی دانه خستووه 

شتێكی له ژێر سه ردایه 
په یتا په یتا كتێبه كان ده هێنێته  ده ره وه  و 



91

ده یاندا به منداڵانی عاره بانه  به ده ست
منداڵه كان

عاره بانه كان لێده خوڕن و 
بتڵێك شه راب به ده سته وه  ..مه ست و حه یران

كتێب له مانگ ده گرن.

پیاوان و پاڵه وانه كانی ناو سندووق و قۆرییه  
سیحرییه كان به یه كه وه  له ده وری چایخانه یه ك 

كۆبوونه ته وه  و بێكار و خاوه ن..
نێرگه له  ده كێشن،

هه ركه سێك به وێدا ره ت بێ 
ئه وان كڕنۆش ده به ن و ده ڵێن 

" گه وره م فه رمان بكه ، هه رچییه ك ده خوازی 
  بۆت جێ به جێ ده كه م "

خۆشه ویسته كه م هێشتا 
له  جلشۆره كه دا خه وتووه ،

خه ون ده بینێ.

باوكم له م خواره وه 
بۆته  پۆلیسی هاتوچۆ ، 

هه موو شۆفێره كان ڕاده گرێت 
بۆ ئه وه ی دڵنیابێت

له وه ی ده جاڵ هاتووه .

پیاوچاكه كان به هه مان قووماشی 
سه وزی ده وری مه رقه ده كانیان

له گۆڕه كانیان به رزبوونه ته وه 
له م كۆڵان و ئه و كۆڵان

به هۆی فشاری خه ڵكه كه  خۆیان ون ده كه ن.

ڕووبارێكی ڕه نگاوڕه نگ به شه قامی سه ره كیدا
ده ڕوات

پره  له  ئۆتۆمبێلی بچووك و گه وره 
مرۆڤه كان هاوشێوه ی قولاپ 

ده ستیان ئاماده كردووه .

كۆڵانی ته نیشت سه وزه  فرۆشه كان
كه  گه وره ی زبڵدانه كان له وێ ده ژی

له وێدا 
كۆمه ڵێك پیاو كۆبوونه ته وه  و

چاوه ڕێی باڵنده ی پاشادۆز ده كه ن
له سه ر یه كێكیان بنیشێته وه .

به ڕاستی شه وێكی سامناكه ،
تاریكیش كوژاوه ته وه .

چی دیاره  له  په رده ی په نجه ره كان؟
ده موچاوێكی ته ڵخ و خه مبار، 

هاوشێوه ی ئه شكه وت و گه مه ی سێبه ره كان
كچه كان دۆستی ڕاسته قینه یان لێ ونبووه .

ئه حمه دێك نییه  بچێته  شه ڕی دێوه كان
دۆنكیشۆتێك نییه  به گژ ئاشه  هه واییه كاندا بچێ

ئایا سه رده می پاڵه وانه كان كۆتایی هات؟

هه رزه كاره  فڵچه  به ده سته كان له  قوڵایی شه ودا
له سه ر دیواری قوتابخانه  و ماڵه كان

نووسینی زۆر ته نك ده نووسن
بۆ به یانییه  مردووه كان

ده نووسن : قوتابخانه  دۆزه خه 
ده نووسن : هه ر ده تكوژم...بۆ كوێ ده چی؟

ده نووسن : بێ وه فا 
ده نووسن : خۆشمده وێی

ورده  ورده  شه و ده سكی ده رگاكانی ده گۆڕێت
خه رمانه كه  ده كا به  لفك و به مانگ ئه ستێره كانی ده شوا

له سه ر دیواری نێوان تاریكی و رۆشنایی 
دانیشتووم

دووپشكێكی بچكۆله  به سه ر سه رمدا ده فڕێ و
له  بان گوڵێكی تاریكدا ده نیشێ

گۆڕی شه و دێته وه یه ك

ده وری گازینۆكه  ئێستا چۆڵه 
جنۆكه كان له ته نیشت پایسكله كانیان خه وتوون

دێوه كان خۆیان كۆده كه نه وه  بۆ ڕاو
كتێبفرۆشه  پیره كه  ده گری و منداڵان ژیری ده كه نه وه 

باوكم هێشتا له  ده جاڵ ده گه رێ
باڵنده ی پاشادۆز له  كۆڵانه  پیسه كه دا خه ڵتانی خوێن 

كراوه 
 كچه كان گوێ له گۆرانی ده گرن

من له دیواره كه  دێمه  خواره وه 
ده رۆمه  لای جلشۆره كه 

خۆشه ویسته كه م یه ك پارچه  ره نگه 

گلۆپی ژووره كه م ده كوژێنمه وه 
په رده كان ئازاد ده كه م

خه ریكه  به یانی داده گیرسێ

به یانییه كی به بێ ئه حمه د كه  بچێته  شه ڕی دێوه كان
به یانییه كی به بێ دۆنكیشۆت كه  به گژ ئاشه  هه واییه كان 

دابچێ !

* باڵنده ی پاشادۆز : مه به ست له و باڵنده یه  )زۆرجار ده وترێت باز( 
كه  له ناو حیكایه ته  فۆلكلۆرییه كوردییه كان به سه ر سه ری خه ڵكه كه دا 
ده فرێت، هه ركه  له سه ر یه كێك نیشته وه  ئه و ده بێته  پاشا، مه به ست 

له و باڵنده یه  كه  كه سێك بۆ پاشایی ده دۆزێته وه .

ئۆتۆمبێلێكی ئاگركوژێنه وه  ئاگری گرتووه 

ده نگێكی گه وره  به ناو باخچه دا ده ڕوات
مێزه كان هه ڵده فڕن

منداڵه كانیش

ئامینه  سه تڵێك شیری پێیه  و 
داده چڵه كێ،

زه مین سپی ده كات – ده ریاكانیش

كه لوپه له كان ده ڕژێنه  سه ر شه قام
مێرگێك ته له ڤزیۆنی ئاڵ و واڵا و 

كیڵگه یه ك گسكی كاره بایی داده گیرسێن

پیاوێكی كڵاوبه سه ر : پێڵاوێكم ده وێ بۆ پردی سیڕات.

بابه گه وره  به  بیجامه  و كورته كێكی شین 
گۆرانی ده خواته وه  و
له  دزه كان ده گه ڕێ

ئامبۆڵانس به ریه ك ده كه ون
ئۆتۆمبێلێكی ئاگركوژێنه وه  ئاگری گرتووه 

یاریزانه  دڵخۆشه كان
تابووت به ده ست مردنیان بردۆته وه  و

سه ركه وتوون بۆ گۆڕستانی كۆتایی

سێوێك له  سه لاجه ی ماڵی كڵاوبه سه ر نه خۆشه 
پیازه كان له  ده ره وه  بۆی ده گرین

مامزێكی گه وره تر له  دایناسۆره كان 
به ناو شار كه وتووه 
بیناكان زامدار ده كا

ئامینه  ده ڵێ : چووینه ته  ناو فیلم كارتۆن 
من سه گه  – كه م خۆشترده وێ نه ك تۆ

بابه گه وره  سندبادێكی باڵابه رزه ، ده ریای نه دیوه  – بێ 
به رماڵ هه ڵده زنێ به  هه واوه ، بێ پلانیش

دزه كان ده گرێ – قۆرییه كه ی پڕه  
له  پیاوی بازوو ئه ستوور
له  ئه ژدیهای گواره  له گوێ

پێڵاوێكی به فرین كه  قه یتانه كانی گزنگن
پێڵاوفرۆشه كه  پێده كه نێ : ئه مه یان ببه  بۆ پردی سیڕات 

كڵاوبه سه ر.

هێشتا ده ریاكان سپیین و شیره كه  نه وه ستاوه 
منداڵه كان به  ئاسمانه وه ن و 

مێزه كان بوونه ته  باڵدار

كامێراكه  له  من نزیك ده بێته وه  و 
به  دوای سه ربازه كاندا ڕاده كات

ئه مبۆڵانس به ریه ك ده كه ون و 
مامزه  گه وره كه  په ڵه هه وره كان ده خوا

سێوه  نه خۆشه كه  مردووه 
سه لاجه  بۆته  مزگه وت – پرسه  ده گێڕن

خه ڵووز بۆ منه ..كاغه زێك به ده سته وه 
وشه كان ماناكانی خۆیان ده سووتێنن و له ناو ڕسته كانم 

بارده كه ن

بێده نگی ، بێده نگی
تكایه  كامێراكه  دوورخه وه 

من قسه  ده كه م

چه ندان كاره كته رم هه بوون
چه ندان كاره كته ر

ویڵم كردن

1. بابه گه وره ..كه  ئێستا سندبادێكه  و ته نها دزه كان نابینێ
   فڕینی بیرچۆته وه  و 

   قۆرییه كه ی به تاڵه 

2. كڵاوبه سه ر..كه  دڵنیام قه یتانه كان پێڵاوه كه یان 
   تواندۆته وه  و له  پردی سیڕات به ربۆته وه 

٣. مامزی گه وره تر له  دایناسۆره كان..بۆته  هاوه ڵی 
مێرووله كان و 

   ناتوانێ ده نكه  گه نمه كانیش ڕاكێشێ

4. سێوه  نه خۆشه كه  – پیازه كانیش یادی ناكه نه وه 

5. یاریزانه  دڵخۆشه كان..ئێستا مردنیش نابه نه وه  و 
   تابووتیشیان نه ماوه  یاری پێبكه ن

٦. پێڵاوفرۆشه كه ..ده مێكه  هه نگاو ده فرۆشێ له بری پێڵاو

7. ئامینه .. وای له  ئامینه 
    كه  نه متوانی دڵی به  ده ست بهێنم

    هه ر كاتێك دڵی خۆمی بۆ ده كه مه وه 
    ده ڵێت 

    ئێمه  چووینه ته 
    ناو فیلم كارتۆن،

    من سه گه كه ی ناو فیلم كارتۆن
    من پشیله كه م خۆشترده وێ – نه ك تۆ.

به یانییه ك
چ خۆشبوو..

به یانییه ك هه ڵسی..دونیا گۆڕابێ..
كه سێك پێت بڵێ :

ئاژه ڵه كانیش بوونه ته 
هاوڕێی ئێمه  له م بۆشاییه دا

به ده م ژیانه وه 
ڕۆمانی سیسركه یه ك بخوێنیته وه 

ئه وكات له  دڕنده یی مرۆڤ تێده گه ی
له  چاوه  خشۆكه كانی..

به دیار ڤیدیۆكلیپی
بولبوولێكه وه  دابنیشی..

خزمێكت به  ده ستڕێژی مه فره زه ی 
مه یموونه كانه وه  شه هید بكرێ

بچیته  كۆڕه شیعری كۆترێ

گوێ له  گۆرانی كپی زه ڕافه یه ك بگری
بۆ یاره كه ی

وردبیته وه  له  دڵی فیلێك ،
ئه وكاته ی بچووك بچووك بۆته وه 

تا گه وره یی خۆی ببینێ

له  هه نگێك بپرسی 
عه شق هه ر په نجه ره یه كی ئه وه نده ی چاو و 

ماڵێكی ئه وه نده ی گوێی به س نییه  گیانی من ؟

دواجار به  شێر بڵێی خۆشهاتی 
پاشای دارستان – به  سه روسمێڵ و تاج و 

كورسییه كه ته وه 
لێره وه  كاری تۆ ده ستپێده كات .. ئاماده به 

ده بێ به یانییه كی وابێت 
ئاژه ڵه كانیش وه ك ئێمه  هه نگاوباوێن ؟

نا..ئه وان ، ئه وان ئازادن و 
جیهانی خۆیان خۆشتره 

له وه ده چێت مرۆڤ له وكاته وه  دۆڕابێت 
كه  توانیویه تی بدوێ و بیربكاته وه ..!

هه فته كان گوێزن
.1

كۆلۆمبۆس ئه مریكای دۆزییه وه 
منیش تۆ.

.2
دایكم ڕۆژوو ده شكێنێ

تۆش دڵی من.

.٣
ئاده م له  به هه شته وه  خۆی فڕێدایه  

سه ر زه وی،
ئه وه  یه كه مین هه وڵی خۆكوژیی بوو.

.4
هێند زۆری

ناتوانم بتژمێرم.

.5
فه رهادێكی نوێم

له پێناو عیشقی شیریندا
خۆم دانیشتووم و

كرێكارم بۆ كێوی بێستوون گرتوون !

.٦
به وه نده ش دڵمخۆشه 

كه  به یه كه وه  ده ڕۆینه  دۆزه خ.

.7
قاپێك تاریكی بخۆ خۆشه ویسته كه م
به شی ساڵێك ڕۆناكی كۆنمان ماوه .

.8
وێنه ی چراكه  ده گرم

له  پاڵی بوه سته  با ڕووناك ده رچێ.

.9
خوا نه كا فریشته ی مه رگ بمرێ

هه موومان ماڵوێران ده بین.

.10
ڕێك ده ڵێی شێره به فرینه م و 

تۆ دروستت كردووم.

.11
پێكه نینت دره خت بووایه 

ده بوومه  باغه وان،
شه قم له  شیعر هه ڵده دا !

.12
عاشقی كچێك بووم

دوای كه وتم – خۆی فڕێدایه  ناو ته له ڤزیۆن
منیش ویستم وابكه م – كاره با كوژایه وه 

وای چ داستانێكی خه مگینه  !

.1٣
مێرووله یه ك دوای ماندووبوونێكی زۆر 

ده گاته  ناو جلشۆری دراوسێكه مان ، ئه مه  ڕۆژ -ی 
بچكۆله  باسیده كرد

له وێ ده گات به  مێرووله  دڵخوازه كه ی خۆی، له  كاتی 
باوه شدا

یه كێك جلشۆره كه  ده خاته كار!

.14
وه ك گوێز هه فته كان ده شكێنم،

ڕۆژێكی ساغییان تیا نییه .

گوڵچنی یارییه كان
منداڵه كان 

پشت چه ماوه ،
خۆیان خستۆته  نێو قه فه سی باڵنده كان

به  خه یاڵی ئه وه ی
دوو باڵییان لێ بڕوێ.

نهۆمی دووه می باڵه خانه یه ك 
ژنه  باڵداره كان و 

پیاوه  سه مه ره كان له  ئاسمانه وه  داده به زن 
به  په تێكی ڕه شی باریك

ته نانه ت دووپشك و مار و بۆقیش
له  په ته كه  ئاڵاون

هه ور له نێو زبڵدانه كاندا به  دوای بتڵێك 
ئاودا ده گه ڕێ

دوكانی به رگدرووێك له  نهۆمی دووی
باڵه خانه یه ك : من له وێدام

ته واوی بازاڕگا و كۆگان داخراون
كونێكم كردۆته  دیواره كه وه 

چ دنیایه كی دڵپێكراو ده بینم له  ده ره وه  !!

ڕۆژنامه  و پیاوه  پیره كه ی دوێنێ
له  مه رگی زه وی ده دوان..



111

تۆش ده توت باوكم ده ڵێ با پێكه وه  بمرین و 
جوان نییه  بۆ مردنیش بچیته  ده ره وه ..

شاگرده  چكۆله كه م ..
ئاخ شاگرده  چكۆله كه م مردووه  ،

له گه ڵ ده نگی ئاژه ڵه  چاو گه وره كان به لاداهات

ده نگی ڕادیۆیه كی تێكشكاو ده بیسم
له  كوێ یه ؟ ئه م ده نگه  له  كوێ؟

نایدۆزمه وه ..
" كیژان ده چنه  مێرگۆڵان .." *

كه چی من ناتوانم ڕابكه م

ده ست ده خه مه  سه ر قوڕئانه  تۆزاوییه كه 
یه كه مجاره  ده كرێته وه ..

نه خوێنده وارنییم بیر له  داروین و 
ماركس و فه قێ ته یران ده كه مه وه  ،

له  دڵداریی..

سه یری كونی دیواره كه  ده كه م
سه رتاپای شار نوقمی دوكه ڵ و ژه هر و هه ڵمه 

ئۆتۆمبێلێكی سوور له  خوار شه قامه كه  وه ستاوه 
پیاوێكی باڵابه رز تفه نگێكی پێیه  و ده گری

منداڵێك به  چوار باڵی لێڵه وه  ده فڕێ

خۆم ڕووت ده كه مه وه 
ده ستده كه م به  جل درووین

پانتۆڵ..ته نووره ..جلی منداڵان
په یتا په یتا شۆڕش ده كه م

جل ده درووم
ده ستێك جلی نوێ بۆ شاگرده  نوێیه كه م

ئه های چه ند سه مه ره ن
ژن و پیاوانی باڵدار و ژه هراویی و 

ده سته یه ك بۆق و حه شه ڕاتی ترسناك
به  په تێكه وه 

ناوێرم كونه كه  بكه مه  په نجه ره 
په نجه ره  ترسناكه 

گوێبگره  ده بینم :
ژنێك پرچێكی زیوین دایپۆشیوه 

سه به ته یه كی چوارگۆشه  به ده سته وه 
وه ك ته قه ی تاوڵه 

گولله یه ك به  سه رییه وه  ده نووسێت.

نهۆمی دووی باڵه خانه یه ك
له نێوان هه ڵپه ڕینی تیمساح و مرۆڤه  ئه لیكتڕۆنییه كان

دانیشتووم و جل ده درووم
به رامبه ر كونی دیواره كه  ،

من به رگدرووێكی 
ڕووتم

زه راده شت
ناپلیۆن

برایم خانی ده لۆ
چیخۆف

هه ر هه مووتان

دونیا وێنه ی ماڵێكه  له  دۆڵێكی شوومدا
هه وره كان جارجاره  ده نیشنه وه 

باڵنده كان هه رچه ند بفڕن
ناگه نه  ئاسمان

من..من
من چیم؟

به رگدرووێكی ڕووت
چیم پێ داده پۆشرێ ؟ چیم پێ ڕووت ده كرێته وه  ؟

كونی دیواره كه  ده گرم و 
هاوار ده كه م...

دێته  به رچاوم :
شه یتان به سواری هه سپێك له  باخی په رییان هه ڵدێ

توخمی دارسێوه كه ی دزیوه 
په رییه كی پیر به  قاچێكی شكاوه وه  دوای ده كه وێ.

ئه ی تۆ ...تۆ ؟
تۆ بۆ مردنیش نابێ بێیته  ده ره وه 

لێم دیاره  لێره وه 
بۆقه كان پاڵ به  ده رگاكه تانه وه  ده نێن ،

هه مووتان گردبوونه ته وه  – باوكت ده ستی ڕاخستووه 
چه ند به م گردبوونه وه  نامۆییت..

چه ند سه خته  وای..

ئای چه ند تامه زۆری ئه وه م بێده نگبم
چه ند شه یدای ئه وه م له  ئاسمانڕا به رببمه وه  و 

بكه ومه  ناو تۆ.

پێڵاوێك له  شه قامه كه دا بۆ قاچێك ده گه ڕێ.

له  ده ره وه  ده نگی ته قه  دێ
ده نگی گۆرانیی ڕادیۆكه  له  شوێنێكی نادیار

ده نگی باڵه فڕێی منداڵه كه  به  ئاسمانه وه 
من لێره م

له ودیو دیواره  پۆڵایین و قاییمه كان
دانیشتووم و 

جل 
ده درووم...

* گۆرانییه كه ی حه سه ن زیره ك

ئاژاوه ی ڕه نگاوڕه نگ

هه شتسه د قه فه سی گه وره  به  ئاسمانه وه 
له ناویاندا – ئامینه  و نێرگز و شیوه ن

له  ژێری ژێره وه ش 
ڕێوییه كی دڵخۆش فیت فیت 

جگه ره  ده كێشێ.

فیت فیت
به  كۆڵانه  ته سكه كاندا ده ڕۆم و 

ئه ژدیهایه ك له  گه ده مدا لوول ده خوا 
تاو تاو سه ر هه ڵده بڕێ و گه زه یه كی توند له  دڵم ده دا 

ئا ئه مه یه  دنیای هه ڵبژێردراوی من
دنیای بێ كار، بێ دۆست ، بێ شه ڕ و ئاژاوه ی 

ڕه نگاوڕه نگ.

فیت فیت 
به  تاڵێك مووی یاده وه رییه وه ،

له  سه ره وه ی هه شتسه د قه فه سی گه وره ، 
له  خواره وه ی رێوییه كی دڵخۆش 

داده گیرسێم و تاق تاق ده كوژێمه وه .

حه زمده كرد ئه و منداڵه بوومایه  
كه  له  ناو ئاپۆڕایه كدا دایكی ونی ده كا، وای چه ند 

حه زمده كرد
حه زمده كرد ژن بوومایه ، ژنێك كه  مێرده كه ی له  شه ڕدا 

كوژراوه  و 
جل ده دروێ – نا ئه م وێنه یه  دووباره یه ، دواتر 

ده یسڕمه وه ..
حه زمده كرد ژن بوومایه 

ژنێك به سواری هه سپێكه وه ، خه نجه رێك له ناو بڕبڕه كانی 
پشتی و ..

نانا..دووباره یه ..ده یسڕمه وه ..ده یسڕمه وه ..

من له  وێنه كانی قوتابخانه  هه ڵدێم
له  وێنه  چوارچێوه  په مبه ییه كان – له  وێنه كانی ژه نه ڕاڵ 

یان وێنه ی ئه وانه ی له  دۆزه خیش ئه وه نده  بێ بایەخ ده بن 
فریشته  ڕه شه كان نایانسووتێنن..

كه چی هێشتاش وام به  كۆڵانه كانه وه 
وام به  ئاسمانه وه 

به  ئاسمانی په یژه  و ده ستكوتانێكی جادووگه ران
به  ئاسمانی فڕۆكه  و موشه كی ئه ویندار و دڵپڕ، دڵپڕ – 

پڕ له  ئه ستێره  و تاریكی
هه ر ده بێ بتوانم له م وێنه نانه  هه ڵبێم

بۆ ئه وه ی فیت فیت 
بگه م به  مه رامی خۆم

له  سه ره وه ی هه شتسه د قه فه سی گه وره  
له  خواره وه ی رێوییه كی دڵخۆش

به ده م جگه ره كێشانه وه 
ببم به  ژنێك 

ژنێك كه  دۆسته كه ی له  بیری كردووه  و..و..و..
نانا ..ئه م وێنه ش دووباره یه ..

من له  وێنه كان هه ڵدێم..
ده یسڕمه وه ..ده یسڕمه وه ..

دووربین یان ڕۆمانێكی ته واونه كراو.

كات هه شت و نیوی شه وه 
ته له ڤزیۆن هه واڵێكی سه یر فڕێده دات

به ر سه ری باوكم ده كه وێ،
باوكم ده ڵێ درۆیه 
منیش ده ڵێم درۆیه 

دایكیشم،
خوشكه  بچكۆله كه م دووپاتی ده كاته وه  : دلۆیه .

له  سه ربانه وه  سه یر ده كه ین
خه ڵكانێكی زۆر، هه ندێكیان ده ست به چه كه وه ، ئاماده  بۆ 

ته قه كردن،
هه ندێكیان بێ هه واڵ ده ڕوواننه  دوور

خۆشبه ختانه  دووربینی شه ومان هه یه  ئێمه 
به ڵام هیچ شتێك نابینین، هۆتێله كه  دووره .

ئه وشه وه  تا به یانی ده نگی ته قه  هات، به ڵام هیچ....
درۆبوو.

به یانییان هه میشه  شته كان ده بنه  راستیی
دنیایه ك خه ڵك،

له  پشته وه ی هۆتێله كه  هات و هاواربوو..
یه كێك ده یوت شه یتانه 

پیاوێكی مل باریك : ئاژه ڵێكی گه وره یه .
ژنێكی زۆر جوان : ئامێره  – قسه ش ده كات. 

باوكم : خه ڵك قووت ده دا.
دایكم : ده ڵێن چوار كه سی خواردووه .

خوشكه  بچكۆله كه م : چوال كه سی خوالدووه .

مانگێك به سه ر هه واڵه كه دا تێپه ڕبووه 
ئیستا له  پشتی هه ر هۆتێلێكه وه ، له  دواوه ی هه ر 

بینایه كه وه  
ته نانه ت هه ر ماڵێكیشه وه  – هه ر سێبه رێكیشه وه 

شتێكی ئاوا هه یه  

شتێك كه  ناوی نییه  – ناوی نییه  و ناوه كانیش 
هه ڵده لووشێ



123

وه ك چۆن كه سانێكی زۆری هه ڵلووشی – دایكم و باوكم 
و خوشكه  بچكۆله كه شم

شاره كه  تێكه ڵاوی بۆنی پیس و خواردنی به جێماوه 
ئه و خه ڵكانه ی ماون ته نها خه ریكی تێركردنی ئه و شته ن 

ئه و شته ی كه  ناوی نییه ..

هه فته یه ك له مه وبه ر 
له  نزیك یه كێك له م ئامێرانه ، له م ئاژه ڵانه ، له م 

حووتانه بووم
چووم به  دوای دڵداره كه مدا

پیاوێكم بینی دڵۆپ دڵۆپ له به رده می ئه و شته  
ده پاڕایه وه ..

یه كێكی تر خواردنی پێده دا، یه كێك پاره ی ده خسته  ناو 
قاچه كانییه وه ..

دڵداره كه م ده یوت
وایه ر 
قۆچ 
كلك 

دوگمه 
نوور

ئه مانه ی هه ن – هه موو ئه مانه ، ئه و شته  كه  من له  
نزیكه وه  نه مدیبوو

چووم تا له  دوای ئه و هه واڵه  له  ئه وین بدوێم
به ڵام دڵداره كه م ون بووبوو

ئیستا هه موو ڕۆژێك – ته نها و سه رگه ردان 
من به دوایدا ده گه ڕێم،

له  پشتی هه ر هۆتیلێكیشه وه  – دواوه ی هه ر بینایه ك 
هه ر سێبه رێك 

شتێكی ئاوا هه یه  – شتێك كه  ناوی نییه  و ناوه كانیش 
قووت ده دا
ئه و شته ی 

باوكم پێی وابوو درۆیه  
منیش پێموابوو

دایكیشم
خوشكه كه شم دووپاتی ده كرده وه  : دلۆیه .

دوا ژووری دۆزه خ
ئاسمان ته واوی ئه و به فره ی پاشه كه وتی كردبوو 

فڕێیدایه  سه ر زه وی،
زه وی هه ر ڕه ش و تاریك بوو

كچه كه  ده ستی له  جامی ئۆتۆمبێله كه  هێنابووه  ده ره وه 
ڕاست هه ژده  ساڵان بوو،

باوكه  وتی: میسرییه  كۆنه كان له  چیدا ده خه وتن؟
كچه كه  پێكه نی و 

وتی سه رمامه .

ژنێكی پیر یاخوود سواڵكه ر كه  وای ده نواند پێكه نیناوییه 
شێره به فرینه ی به  پاره  بۆ منداڵان دروستده كرد

من منداڵێكی بچكۆله بووم
وتم  - چوار دانه م ده وێن

بۆ خۆم و بۆ..
سواڵكه ره كه  زمانی لێ ده رهێنام

ده سته كانم وه ك شه و ڕه شبوون

بێ دایك و بێ كه س كه وتوومه ته  ناو شه قامه  تاریكه كان
بێ باكانه  به فر ده بارێ

باوكیشم نه ماوه  یان جێیهێشتین
ئه و باوكه ی هه میشه  

گه ر دایكم ده گریا
پێی ده گوت: میسرییه  كۆنه كان له  چیدا ده خه وتن؟

دایكیشم ده یوت
له  دڵڕه قیی تۆدا.


